
 
 

Gransking í tølum 2024 
 

Eins og undanfarin ár verður granskingarvirksemið á Setrinum í 2024 lýst í tølum. Niðanfyri eru at 
finna tøl fyri m.a. granskingarstarvsfólk, útgávur og umsóknir um stuðul til gransking. Yvirskipað 
er støðan tann sama sum undanfarin ár, men í 2024 fegnast vit á Setrinum serliga um vaksandi 
talið av ph.d.-lesandi og talið av bæði sendum og játtaðum umsóknum um stuðul til gransking. 

 

Vísindastarvsfólk 
Í 2024 vóru tilsamans 176 vísindastarvsfólk knýtt at Fróðskaparsetrinum, harav 48 høvdu 
granskingarskyldu. Mynd 1 vísir samlaðu tølini fyri vísindastarvsfólk á Setrinum við og uttan 
granskingarskyldu frá 2020 til 2024.  

Talið av vísindastarvsfólkum er vaksið við sjey prosentum frá 2023 til 2024, meðan lutfallið av 
vísindastarvsfólkum við granskingarskyldu er fallið eitt vet frá 2023 til 2024. 

 

  

Mynd 1: Myndin vísir talið av vísindastarvsfólkum á Setrinum í 2020, 2021, 2022, 2023 og 2024. Meðan grønu stabbarnir 
vísa samlaða talið av vísindastarvsfólkum, vísa bláu og appilsinlittu stabbarnir talið av ávikavist starvsfólkum við og 
uttan granskingarskyldu.  

  

0

20

40

60

80

100

120

140

160

180

200

2020 2021 2022 2023 2024

Talið av vísindastarvsfólkum

Við granskingarskyldu Uttan granskingarskyldu Tilsamans



 
 

Kynsbýtið millum vísindastarvsfólk 
Í 2024 varð javnstøðuætlan orðað fyri Fróðskaparsetur Føroya, har mál og raðfestingar m.a. fevna 
um at bøta um kynsjavnvágina í ávísum fakbólkum.   

Av teimum 176 vísindastarvsfólkunum, sum starvaðust á Fróðskaparsetrinum í 2024, vóru 88 
kvinnur og 88 menn – sí mynd 2. Sostatt var 2024 fyrsta árið, har tað ímillum vísindastarvsfólk var 
javnvág ímillum talið av kvinnum og monnum.    

 

Mynd 2: Myndin vísir kynsbýtið millum talið av vísindastarvsfólkum á Setrinum í 2020, 2021, 2022, 2023 og 2024. Meðan 
grønu stabbarnir vísa samlaða talið av vísindastarvsfólkum, vísa bláu og appilsinlittu stabbarnir talið av ávikavist 
kvinnum og monnum. 

Tó eru møguleikar fyri bata, eftirsum einans 38 prosent av teimum 48 starvsfólkunum við 
granskingarskyldu eru kvinnur, meðan kynsbýtið millum starvsfólk uttan granskingarskyldu er 
nakað javnari - ávikavist 55 prosent kvinnur og 45 prosent menn.       

Ph.d.-lesandi 
Fyri at menna og varðveita eitt burðardygt granskingarumhvørvi á Setrinum og í føroyska 
samfelagnum yvirhøvur er umráðandi alla tíð at seta við og útbúgva ph.d.-lesandi. Í 2024 vóru 29 
ph.d.-lesandi innskrivað á Setrinum, 16 kvinnur og 13 menn. 

Tølini fyri ph.d.-lesandi á Fróðskaparsetrinum árini 2020-2024 geva ábending um eina varliga og 
støðuga menning, sum í 2024 av álvara tók dik á seg, eftirsum talið av ph.d.-lesandi á Setrinum 
frá 2023 til 2024 er vaksið við 32 prosentum – sí mynd 3. 

 

 

 
 
 
 
 
 
 
 
 
 
 
 
 
 
 
 
 
 
 
 
Mynd 3: Myndin vísir talið av ph.d.-lesandi á 
Setrinum um árið seinastu fimm árini, frá 
2020-2024. 

Vísindaligar útgávur 
Í 2024 vóru 226 vísindaligar útgávur, har eitt ella fleiri starvsfólk á Setrinum vóru umboðað, 
útgivnar – harav 102 javnlíkamettar útgávur, sí mynd 4. Bæði samlaða talið av útgávum og talið av 
javnlíkamettum útgávum eru nærum samlík við tølini fyri 2023.  

 

 

Mynd 4: Myndin vísir talið av vísindaligum útgávum á Setrinum í 2021, 2022, 2023 og 2024. Bláu stabbarnir vísa talið av 
javnlíkamettum útgávum, meðan appilsinlittu stabbarnir vísa samlaða talið av vísindaligum útgávum. 

Umsóknir um granskingarstuðul 
Í 2024 vórðu tilsamans 96 umsóknir um granskingarstuðul sendar frá Setrinum til ymiskar grunnar 
í Føroyum og uttanlands. Talið av umsóknum, har starvsfólk á Setrinum eru nevndir umsøkjarar á 
umsóknum um stuðul til gransking, er vaksið munandi seinastu árini, og bara frá 2023 til 2024 
sæst ein øking á 12 prosent – sí mynd 5.  

Eins og undanfarin ár verða nógvar umsóknir um stuðul til gransking sendar til 
Granskingargrunnin og skráir undir Granskingarráðnum og Betri Stuðul. Í mun til undanfarin ár 
vórðu munandi fleiri umsóknir um fígging til gransking sendar útlendskum fíggingargrunnum.  

Talið av játtaðum umsóknum er økt frá 26 játtaðum umsóknum í 2023 til 38 játtaðar umsóknir í 
2024. Sostatt fingu heili 40 prosent av sendu umsóknunum í 2024 játtaðan stuðul samanborið við 
26 prosent í 2023. Nevnast kann, at granskarar á Setrinum í 2024 fingu játtað fígging frá eitt nú 
Granskingarráðnum, harundir eisini FASDiNA og MARiNAO, Betri Stuðli, Novo Nordisk-
grunninum, Velux-grunninum og NordPlus.   

 

 

Mynd 5: Myndin vísir talið av sendum (bláir stabbar) og játtaðum (appilsinlittir stabbar) umsóknum um 
granskingarstuðul frá Fróðskaparsetrinum í 2020, 2021, 2022, 2023 og 2024. 

Játtaðar upphæddir til gransking 
2024 var besta árið, um hugt verður eftir játtaðu stuðulsupphæddini til gransking – sí mynd 6. 
Samlaða stuðulsupphæddin í 2024 var 17,7 mió. krónur. Um samanborið verður við 2022, har 
Setrið fekk játtað 14,8 mió., sæst ein øking á 24 prosent í játtaðum stuðli til gransking, og 
vøksturin í 2024 er á heili 158 prosentum, um samanborið verður við 2023. 

Umframt at játtaða upphæddin til gransking frá føroyskum grunnum og íleggjarum er vaksin 
munandi frá 2023 til 2024, er tað serliga fígging frá grunnum uttan fyri Føroyar, ið veruliga muna í 
vaksandi upphæddini av játtaðum stuðli til gransking fyri 2024 – sí mynd 6. 

 

Mynd 6: Myndin vísir játtaðar stuðulsupphæddir til gransking á Setrinum í 2020, 2021, 2022, 2023 og 2024. Meðan grønu 
stabbarnir vísa samlaða virðið av játtaðum stuðli, vísa bláu og appilsinlittu stabbarnir virðið av játtaðum stuðli úr 
ávikavist Føroyum og útlondum.  

